



SHËNIM SHPJEGUES SKK 13

Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë.

Lizingu është një marrëveshje ndërmjet dy palëve, lizingmarrësi dhe lizingdhënësi  dhe lizingmarrësi. Lizingmarrësi pajtohet që t’i jap të drejtën për të përdorur një pasuri lizingmarrësit për një periudhë për të cilën janë pajtuar për kthim të kompesimit. 

Ekzistojnë dy klasifikime të lizingëve: 

Lizingu financiar:  Një lizing që në esencë e bën transferimin e të gjitha rreziqeve dhe përparësive të pronësisë tek lizingmarrësi.

Lizingu operativ:  Një lizing që në esencë nuk e bën transferin e të gjitha rreziqeve dhe përparësive të të drejtave të pronësisë tek lizingmarrësi. Me fjalë të tjera, jo të gjitha lizingjet e plotësojnë definicionin e lizingut financiar.  

Klasifikimi i lizingjeve
Lizingjet financiare
Një lizing që e përmbush ndonjë nga pesë kriteret në vijim konsiderohet si lizing financiar. Nëse asnjë nga kriteret nuk përmbushen lizingu është lizing operativ. Kriteret që përdoren gjatë përcaktimit se a është një lizing financiar apo jo janë:

1.  Deri në fund të vitit të periudhës së lizingut e drejta e pronësisë së pasurisë nga lizingu kalon tek lizingmarrësi.

2. Lizingu përfshin një opcion të blerjes duke i dhënë lizingmarrësit të drejtën që ta blejë pasurinë në një çmimi që siguron mjaft që opcioni i blerjes do të realizohet. Opcioni i blerjes konsiderohet si mjaft i aryeshëm që të ushtrohet nëse është shitblerje e mirë për blerësin, në një shumë më të vogël se sa që pritet në vlerën fer të tregut të pasurisë në kohën kur opcioni bëhet i realizueshëm. Ky çmim quhet opcioni i marrëveshjes mbi blerjen. 

3. Periudha e lizingut mbulon shumicën e afatit të përdorimit ekonomik të pasurisë së dhënë në lizing. Kjo në përgjithësi interpretohet se është një periudhë që mbulon 75% apo më shumë të afatit të përdorimit ekonomik.

4. Vlera e tanishme
 e pagesave minimale të lizingut është 90% apo më tepër e vlerës fer të tregut e pasurisë së dhënë në lizing në fillim të lizingut. Pagesat minimale të lizingut janë shuma totale e: pagesave të lizingut kontraktues; shumave të garantuara, dhe; një opcioni të blerjes me marrëveshje, nëse ka. Shumat e garantuara janë pagesat që kërkohen në kontratë si shtesë ndaj pagesave të lizingut. Për shembull, kontrata mund të kërkojë që lizingmarrësi të garantojë që vlera e shitjes së një pasurie është një shumë e caktuar minimale në fund të lizingut. Nëse pasuria është në gjendje të keqe lizingmarrësi duhet ta paguajë një shumë të garantuar.    

5.  Pasuria e dhënë në lizing është shumë e specializuar për përdorim të lizingmarrësit ashtu që mund të përdoret vetëm nga një palë e tjetër nëse bëhen ndryshime të mëdha.     

Lizingët operues
Një lizing që nuk e përmbush të paktën një nga kriteret e dhëna më parë klasifikohet si lizing operues. Lizingu operues klasifikohet si një marrëveshje e qirasë.  

Për qëllime raportimi nga lizingmarrësi, shpenzimi i njohur nën lizingun operativ është shpenzimi i vërtetë i qirasë që është bërë në periudhën e kontabilitetit, duke përdorur parimet akruale.

Shembuj të raportimeve të lizingmarrësit – Lizingu operues

Kompania A paguan 12000 në avans që ta lëshojë hapësirën në depo për gjashtë muaj. Kompania A do ta njohë shpenzimin e qirasë prej 2000 çdo muaj gjatë periudhës së lizingut.

Shembuj të raportimit të lizingdhënësit – lizingu operativ 

Kompania B i pranoi 12000 në avans për të lëshuar në lizing hapësirën e depos për gjashtë muaj. Kompania B do të njoh të ardhurat nga qiraja prej 2000 çdo muaj gjatë periudhës së lizingut.

Për raportim nga lizingdhënësi, të ardhurat nga qiraja duhet të njihen sipas parimeve të linjës së drejtë përgjatë afatit të lizingut, përveç nëse ndonjë parim tjetër sistematik është është shembull më tipik në të njëjtin model kohor të procesit të fitimit që përfshihet në lizing. 

Pasuritë e përdorura për lizingët operativ duhet të njihen si palujtshmëri, impiante dhe pajime në pasqyrën e bilancit të lizingdhënësit. Lizingdhënësi duhet ta regjistrojë amortizimin e pasurive të dhëna në lizing në baza të vazhdueshme me politikat normale të amortizimit të lizingdhënësit për pasuritë e ngjashme, dhe ngarkesa e amortizmit duhet të llogaritet në parimet e përshkruara në SKK 3, Palujtshmëritë, Impiantet dhe Pajimet.

Lizingët operues – toka
Një karakteristikë e tokës është se normalisht e ka një afat të përdorimit të padefinuar dhe, nëse titulli nuk pritet që të kalojë me lizingmarrësin në fund të afatit të lizingut, atëherë lizingmarrësi parimisht nuk i merr të gjitha rreziqet dhe fitimet e lidhura me pronësinë dhe, për këtë arsye lizingu në mënyrë të duhur klasifikohet si një lizing operativ. 

Lizingët operativ – Shitjet dhe kthimi i lizingut 
Shitja dhe kthimi i lizingut ndodh atëherë kur një ndërmarrja ia shet një pasuri palës tjetër, dhe pastaj vazhdon që ta përdorë pasurinë nën marrëveshjen e lizingut. 

Transaksioni i shitjes dhe kthimit të lizingut ndodh atëherë kur një pasuri shitet, por shitësi menjëherë hyn në transaksion të lizingut dhe vazhdon ta përdorë pasurinë. Në transaksionin e lizingut financiar të shitjes dhe kthimit, zakonisht pasuria shitet në vlerën e tregut. Në shumë raste transaksionet e shitjes dhe kthimit përdoren për ta furnizuar ndërmarrjen shitëse me para të gatshme.

Kur një shitje dhe kthim rezultojnë në një lizing operativ, dhe është e qartë që transakcioni është themeluar në vlerën fer, çfarëdo fitimi apo humbje në shitjen e pasurisë duhet të njihet menjëherë nga ana e lizingmarrësit. Në rast të transakcionit të shitjes dhe kthimit të lizingut pala e cila e ka shitur pasurinë dhe vazhdon që ta përdorë atë është lizingmarrësi. Lizingmarrësi e njeh ndonjë fitim apo humbje prej shitjes së pasurisë. 

Fitmi apo humbja = [(shuma bartëse e pasurisë) - (vlera fer)]

Lizingdhënësi në transakcionin e shitjes dhe kthimit të lizingut duhet ta regjistrojë atë në këtë mënyrë:

· Ta regjistrojë blerjen e pasurisë 

· T’i regjistrojë pagesat e lizingut operativ si të ardhura nga qiraja 

· Ta amortizojë pasurinë e lëshuar në lizing 

Shembuj të raportimeve në vlerën fer nga ana e lizingmarrësit për shitjet dhe kthimin e lizingut – lizingu operativ 
Kompania A ia shet zyret e saj kompanisë B dhe ndërmarrjet e nënshkruajnë marrëveshjen e lizingut e cila i lejon Kompanisë A që të vazhdoj të përdorë ndërtesën për pagesë mujore prej 4,000. Lizingu nuk i përmbush kriteret për lizing financiar dhe për këtë arsye është lizing operativ për Kompaninë A. 

Çmimi i shitjes së ndërtesës është 250,000 dhe vlera e saj është e barabartë me vlerën fer të ndërtesës. Kostoja e ndërtesës në regjistrat e kompanisë A është 400,000 dhe amortizimi i mbledhur është 180,000.  Për këtë arsye, vlera bartëse e ndërtesës në regjistrat e kompanisë A është 220,000.  Kompania A do ta regjistrojë këtë transakcion kur ndërtesa të jetë shitur: 

Debia   Paratë e gatshme



250,000

Debia   Amortizimi i mbledhur në ndërtesë 

180,000

Kredia  
Ndërtesa





400,000

Kredia  
Fitmi në shitjen e ndërtesës 


  30,000

Kompania A do ta regjistrojë transakcionin në vijim për çdo muaj që t’i njohë shpenzimet për ndërtesën nën lizingun operativ:

Debia    Shpenzimet e qirasë lizingut


   4,000

Kredia   Paratë e gatshme




   4,000

Kompania B do ta regjistrojë blerjen e pasurisë së ndërtesës për 250,000 dhe do ta njohë shpenzimin e amortizimit në ndërtesë. Kompania B gjithashtu do t’i njohë të ardhurat nga qiraja për çdo muaj si vijon:

Debia   Paratë e gatshme



    4,000

Kredia  

Të hyrat nga qiraja lizingu


    4,000

Nëse çmimi i shitjes është nën vlerën fer, atëherë çdo profit apo humbje duhet të njihet menjëherë. Megjithatë, nëse humbja kompensohet nga qiratë në të ardhmen nën çmimin e vlerës së tregut, ajo duhet të shtyhet dhe të amortizohet nga lizingmarrësi në proporcion me pagesat e qirasë përgjatë periudhës në të cilën pasuria pritet të përdoret.

Shembuj të raportimit të lizingmarrësit për shitjet dhe kthimin e lizingut me humbjen e shtyer – lizingu operativ 

Kompania A ia shet zyret e saj kompanisë B dhe ndërmarrjet e nënshkruajnë një marrëveshje të lizingut e cila i lejon kompanisë A që të vazhdojë ta përdorë ndërtesën për një pagesë mujore prej 3,000.  Çmimi normal i tregut për të dhënë me lizing një pasuri të ngjashme është 4,000.  Lizingu nuk i përmbush kriteret për të qenë lizing financiar dhe për këtë arsye ai është lizing operativ.  

Çmimi i shitjes së ndërtesës është 200,000.  Kjo është më pak se sa vlera fer e tregut e ndërtesës që është 250,000.  Kostoja e ndërtesës në regjistrat e kontabilitetit të kompanisë A është 400,000 dhe amortizimi i mbledhur është 180,000.  Kështu që, vlera bartëse e ndërtesës së zyrës në regjistrat e kontabilitetit është 220,000.   Pasi që humbja në shitjen e ndërtesës është kompensuar me pagesat e qirasë në të ardhmen që janë nën çmimin e tregut, kompania A do ta shtyjë humbjen dhe do ta amortizojë atë përgjatë periudhës së lizingut në proporcion me pagesat e qirasë. Një tjetër alternativë është që, nëse vlera fer në kohën e transaksionit është më pak sesa shuma bartëse, duhet të njihet menjëherë një humbje e barabartë me ndryshimin nëse humbja nuk kompensohet nga pagesat e qirasë në të ardhmen që janë nën vlerën e tregut.  Kompania A do ta regjistrojë këtë transakcion kur ndërtesa të jetë shitur: 

Debia   Paratë e gatshme



200,000

Debia   Amortizimi i mbledhur në ndërtesë

180,000

Debia   Humbja e shtyrë në shtijen e ndërtesës
  20,000

Kredia  

Ndërtesa




400,000

Kompania A do t’i regjistrojë transakcionet në vijim secilin muaj që t’i njohë shpenzimet e qirasë për ndërtesën nën lizingun operativ dhe ta amortizojë humbjen e shtyrë. Afati i lizingut është për pesë vite:

Debia    Shpenzimi i qirasë së lizingut


   3,000

Kredia   

Paratë e gatshme




   3,000

Debia   Humbja nga shitja e ndërtesës(20,000 / 60 months)  3,333


Kredia  

Humbja e shtyrë nga shitja e ndërtesës
   
3,333


Kompania B do ta regjistrojë blerjen e pasurisë së ndërtesës për 200,000 dhe do ta njohë shpenzimin e amortizimit për ndërtesën. Kompania B gjithashtu do t’i njohë të ardhurat nga qiraja për çdo muaj si në vijim:

Debia   Paratë e gatshme




    3,000

Kredia  

Të hyrat nga marrja e lizingut


    3,000

Nëse çmimi i shitjes është mbi vlerën fer, atëherë teprica mbi vlerën fer duhet të shtyhet dhe amortizohet nga lizingmarrësi përgjatë periudhës në të cilën pasuria pritet të përdoret.
Përmbledhje e kërkesave të raportimit për transaksionet e shitjes dhe kthimit të lizingjeve

Shitja dhe kthimi – Raportimi i lizingdhënësit

Në transaksionin e shitjes dhe kthimit shitësi është pala që bëhet lizingmarrës. Udhëzimet e mëposhtme vlejnë për kontabilitetin nga ana e lizingdhënësit.

· Regjistrohet shitja e pasurisë
· Pasuria hiqet nga regjistrat e kontabilitetit të pasqyrës së bilancit

· Eliminohet bilanci i ndonjë amortizimi të akumuluar në pasuri

· Njihen humbja apo fitimi në shitje, që llogariten si ndryshimi ndërmjet vlerës fer dhe shumës bartëse të pasurisë në kohën e shitjes.
Nëse të ardhurat nga shitja janë më të mëdha sesa shuma bartëse e shitësit e pasurisë, shitësi nuk duhet ta raportojë të tërë fitimin në periudhën raportuese të shitjes. Në vend të kësaj, fitimi duhet të shtyhet dhe të njihet përgjatë afatit të lizingut.

Shitja dhe kthimi i lizingut – Raportimi i lizingmarrësit

Për lizingmarrësin, trajtimi i këtij lloji të transaksionit të lizingut është identik me lizingjet e tjera financiare dhe duhet të llogaritet si në vijim:

· Bilanci i investimeve neto të lizingdhënësit në lizing raportohet si e pranueshme

· Njohja e të ardhurave financiare duhet të bazohet në një plan që reflekton të ardhura efektive dhe të përhershme në investimet neto të vonuara
· Pagesat e lizingut që merren duhet të shpërndahen ndërmjet reduktimit të të pranueshmeve dhe të ardhurave financiare.
Lizingu financiar
Lizing financiar është një lizing që i transferon thelbësisht të gjitha rreziqet dhe fitimet që i ndodhin pronësisë së një pasurie të lizingmarrësit, i cili e mban pasurinë në gjendje të punës. Lizingu financiar është kontratë për përdorim të një pasurie përgjatë një periudhe kohore.  Edhe pse afatet e kontratës mund të mos e cekin, nëse plotësohen disa kritere që janë përmendur më parë lizingu pritet që ta transferojë pronësinë e pasurisë prej lizingdhënësit te lizingmarrësi.  

Shuma e pagesave të lizingut që e tejkalon vlerën fer të pasurisë raportohet si interes. Në lizingun financiar, lizingdhënësi pritet që ta shesë një pasuri dhe të fitojë të hyra nga interesi. Lizingmarrësi pritet që ta blejë pasurinë dhe ta paguajë interesin. 

Lizingët financiar: Konceptet bazë  të kontabilitetit 
Në vijim janë konceptet bazë të kontabilitetit për lizingët financiar:

· Një lizing financiar konsiderohet që është shitje e pasurisë për lizingdhënësin dhe blerje e pasurisë për lizingmarrësin.

· Lizingmarrësi e regjistron pasurinë në regjistrat e kontabilitetit dhe e amortizon atë në përputhje me politikat e pasurive fikse të ndërmarrjes. 

· Lizingdhënësi e heq pasurinë fikse prej regjistrave të tij kur lizingu të fillojë. 

· Lizingu luan rolin e një instrumenti financiar, të cilin lizingmarrësi e paguan me anë të pagesave periodike të lizingëve.

· Lizingmarrësi e themelon një të pagueshme dhe lizingdhnësi një të arkëtueshme për vlerën e tashme të pagesave të lizingut.

· Pagesat e lizingut janë të shpërndara ndërmjet një redukimi të të pagueshmeve të vonuara dhe ngarkesës së financave, të regjistruara si interes.

Lizingët financiarë – Lizingmarrësi 
Lizingmarrësi në një marrëveshje të lizingut financiar duhet ta llogarisë atë në këtë mënyrë:

· Lizingu financiar duhet të njihet si pasuri fikse dhe detyrim i pagueshëm i lizingut në pasqyrën e bilancit të lizingmarrësit. Duhet të raportohet në shumat më të vogla se sa vlera fer apo vlera e tashme e pagesave minimale të lizingut. Pagesat minimale janë totali i pagesave të qirasë plus çfarëdo shumash të garantuara që kërkohet të paguhen, ose opcioni i blerjes me marrëveshje.  

· Në fillim të lizingut, pasuria dhe detyrimi njihen në shumat e njëjta.

· Në periudhat e mëvonshme, vlera e pasurisë reduktohet për shumën e ngarkesës së amortizimit. Detyrimi redukohet për shumën e alokuar të pagesave të bëra.

· Pjesët afatgjatë dhe afatshkurtë të obligimit të lizingut janë të paraqitura ndarazi në pasqyrën e bilancit.

· Rezultatet e lizingut financiar në shpenzimin e amortizimin për pasurinë gjthashtu edhe shpenzimin financiar për secilën periudhë të kontabilitetit. Politikat e amortizimit për pasuritë e dhëna në lizing duhet të jenë në përputhje të vazhdueshme me atë për të cilën pasuritë e amortizueshme janë në pronësi nga ndërmarrja.

· Nëse nuk ka ndonjë siguri të arsyeshme që lizingmarrësi do ta marrë pronësinë në fund të afatit të lizingut, pasuria duhet të amortizohet në tërësi përgjatë afatit më të shkurtër të lizingut apo afatit të saj të përdorimit. 

· Pagesat e lizingut duhet të ndahen në dy komponentat e tyre, shpenzimet e interesit në detyrimin e vonuar të lizingut dhe reduktimin e bilancit të detyrimit lizingut. 

· Shuma e njohur si shpenzim interesi duhet të llogaritet si një shumë që do të krijojë një nivel efektiv të të ardhurave përgjatë afatit të lizingut. Mund të përdoret ndonjë formë e përafërsimit.

Shembuj të lizingut financiar – Lizingmarrësi

Më 1 janar, XXX1 kompania A dhe kompania B hynë në një marrëveshje në të cilën kompania B (lizingdhënësi) i lëshoi me lizing kompanisë A (lizingmarrësit) një makinë me një vlerë fer prej 10,000.  Afati i lizingut është pesë vite dhe kompania A kërkohet që të paguajë 3,000 në fund të çdo viti. Makina do të jepet në lizing përgjatë tërë afatit të saj të përdorimit dhe pritet që të mos ketë vlerë mbetëse në fund të lizingut. Lizingu nuk mund të anulohet nga lizingmarrësi.    

Gjithsej minimumi i pagesave është 15,000 (3,000 për vit për pesë vite).

Pasi që vlera fer e makinës është 10,000, ngarkesa totale  financiare që i shoqërohet lizingut është 5,000.

Kur të fillon lizingu, kompania A (lizingmarrësi) e njeh në regjistrat e saj të kontabilitietit:

· Një pasuri fikse 10,000

· Një detyrim prej 10,000 për obligimin e lizingut 
Për çdo vit, kompania A i regjistron 2,000 të amortizimit në pasuri fikse. Kompania A e përdor metodën e linjës së drejtë të amortizimit dhe e ka jetën e përdorimit prej 10 viteve. 

Secila pagesë e qirasë prej 3,000 alokohet ndërmjet ngarkesës financiare dhe redukimit të detyrimit të pagueshëm të lizingut. Shkalla e interesit është përcaktuar që të jetë 15.24%. Kjo është shkalla e cila sjell vlerën neto të tashme të pagesave të lizingut në barazim me vlerën fer të pasurisë prej 10,000.

Skema në vijim tregon alokimin për secilën nga pagesat prej 3,000 gjatë afatit të lizingut. 




Skema e alokimit të pagesave të lizingut 

Viti
   Detyrimi në

Ngarkesa financiare
Detyrimi në

 

fillim të çdo viti

për vitin
Pagesa
fund të vitit
01 jan 1   
10,000

1,524      
3,000

     8,524

31 dhjet 2 
 8,524


1,299
    
3,000

     6,823

31 dhjet 3  
6,823


1,040
    
3,000
     
     4,863

31 dhjet 4  
4,863


   741

3,000
    
     2,604

31 dhjet 5  
2,604


   396

3,000
       

---

Ngarkesa totale financiare përgjatë afatit të lizingut 5,000

Regjistrimi fillestar për ta regjistruar lizingun për kompaninë e lizingmarrësit është me sa vijon

Debia    Makineria
10,000

Credit    Obligimi i lizingut
8,524

Credit   Pjesa e parë e borxhit afatgjatë

1,476

Pagesa e shumës së vitit të parë (supozojmë se NUK ka pasur ngarkesa financiare që janë mbledhur secilin muaj) 

Debia   Shpenzimi i interesit -lizingu 
1,524

Debia    Obligimi i lizingut
1,476

Kredia   Paratë e gatshme

3,000

Kryerja e pagesës së lizingut për vitin e dytë 

Debia  Shpenzimi i interesit -lizingu
1299

Debia  Obligimi i lizingut
1701

Kredia  Paratë e gatshme

3,000

Vërejtje: Shënimet korigjuese përdoren në fund vitin që të bartin shumën e pagesës kryesore që duhet të paguhet brenda vitit të ardhshëm në konton e detyrimit të tashëm.

Amortizimi i vitit të parë në pasurinë e dhënë në lizing (të hyrat e vitit të 2të do të jenë identike)
Debia   Shpenzimi i amortizimit
2,000

Kredia  Amortizimi i mbledhur – makineria

2,000

Bilancet në konto të caktuara në pasqyrën e bilancit të lizingmarrësit në fund të vitit të dytë, para korigjimit për pjesën aktuale të detyrimit, janë me sa vijon: 

Amortizimi i mbledhura:
4,000

Obligimi i lizingut:
6,823

Pasuritë fikse (makina):
10,000


Lizingjet financiare – Prezentimi i lizingdhënësit në pasqyrat financiare
Duke llogaritur vlerën e zbritur të pagesave minimale, faktorë përcaktues është shkalla e interesit e implikuar në lizing, nëse është e praktikueshme për tu llogaritur. Nëse jo, atëherë përdoret shkalla inkrementuese e huazimit. Shkalla inkrementuese është shkalla e interesit të cilën lizingmarrësi do të kërkohet që ta paguajë në bankë në mënyrë që të huazojë fonde të domosdoshme për marrjen e kësaj pasurie. 

Shuma e vlerës së tashme (të zbritur) të pagesave minimale duhet të regjistrohet si një pasuri në pasqyrën e bilancit të lizingmarrësit. Palujtshmëria e dhënë në lizing mund të kombinohet me pasuri të tjera fikse në pasqyrën e bilancit, por kostoja e palujtshmërieve të dhëna në lizing dhe amortizimi i saj duhet të tregohen në fusnota.

Detyrimet në lizing duhet të paraqiten në seksionin “Detyrimet” në pasqyrën e bilancit. Përbrenda seksionit të detyrimeve të pasqyrës së bilancit shuma e pagesës kryesore e obligimit të lizingut që duhet të paguhet brenda një viti duhet të paraqitet si një detyrim afatshkurtët dhe bilanci i mbetur si një detyrim që duhet të paguhet në më tepër se një vit si një detyrim afatgjatë. Bazuar në shembullin e mësipërm, Pasqyra e bilancit e 31 dhjetorit do të duket kështu:

	PASURITË
	DETYRIMET

	Pasuritë fikse në koston fillestare *
	10,000
	Detyrimet afatshkurtra në lizingun financiar 
	1,040

	Minus: amortizimi i mbledhur
	(4,000)
	
	

	Kostoja neto e pasurive fikse 
	 6,000
	Detyrimet afatgjata në lizingun financiar 
	4,863

	* Shënim: në pasqyrat e zakonshme financiare, pasuria fikse e dhënë në lizing thjesht do t’i shtohet bilanceve të pasurive fikse që i posedon kompania. Shënimi për pasuritë fikse do ta theksonte shumën e pasurive fikse në lizing. 


Lizingu financiar – Lizingdhënësi
Lizingdhënësi në një lizing marrëveshje të lizingut financiar duhet të llogarisë për të në këtë mënyrë:

· Pasuria që përdoret nga ndonjë palë tjetër nën një marrëveshje të lizingut financiar nuk duhet të përfshihet në pasqyrën e bilancit të lizingdhënësit si një paluajtshmëri, impiant dhe pajime. Në vend të kësaj, bilanci i neto investimeve të lizingdhënësit në lizing raportohet si e arkëtueshme.  Neto investimet e lizingdhënësit në lizing është totali i pagesave minimale të lizingut plus çfarëdo shume e mbetur që nuk garantohet që do të mirret minus shuma totale e të ardhurave financiare që do të pranohen përgjatë periudhës së lizingut.

· Njohja e të ardhurave financiare duhet të bazohet në një orar që e pasqyron një të ardhur stabile efektive në të pranueshmet neto të vonuara të lizingdhënësit.

· Pagesat e lizingut të pranuara duhet të shpërndahen ndërmjet një redukimi të të pranueshmeve dhe të ardhurave financiare.

Shembulli i lizingut financiar – Lizingdhënësi 

Më 1janar, XXX1 kompania A dhe kompania B hyn në marrëveshje në të cilën kompania B (lizingdhënësi) i ka dhënë në lizing kompanisë A (lizingmarrësit) një makinë me një vlerë fer prej 10,000.  Afati i lizingut është pesë vite dhe kompania A kërkohet që të paguajë 3,000 çdo vit në fund të çdo viti. Makina do të jepet në lizing përgjatë tërë afatit të saj të përdorimit dhe pritet që të mos ketë vlerë të mbetur në fund të lizingut. Lizingu nuk mund të anulohet nga lizingmarrësi.    

Investimet bruto në lizing janë 15,000. Kjo përbëhet nga totali i pagesave minimale të lizingut që është 15,000 (3,000 për vit për pesë vite) dhe nuk ka vlerë të mbetur të pagarantuar. Pasi që vlera fer e makinës është 10,000,  të ardhurat totale financiare të pafituara që shoqërohen me këtë lizing janë 5,000. Prandaj, investimet neto në lizing janë 10,000. Shkalla e interesit e nënkuptuar në lizing është 15.24%.
Kur lizingu fillon, kompania B (lizingdhënësi) i njeh për kontabilitet:

· Një e pranueshme prej 10,000

· Një kredi për kostot e tyre të pasurisë së dhënë në lizing 

Për çdo  vit, kompania B e alokon pagesën prej 3,000 ndërmjet të ardhurave të interesit dhe reduktimit të të pranueshmeve.

Skema në vijim paraqet alokimin e secilës nga pagesat prej 3,000 gjatë afatit të lizingut.  




Skema e alokimeve për pagesat e lizingut 

Viti
 Të pranueshmet në
Të ardhurat 
                          Të pranueshmet


 fillim të vitit 

financiare për vit
Pagesa   në fund të vitit 
XXX1`
   10,000



1,524            3,000
                 8,524

XXX2
     8,524



1,299
          3,000
                 6,823

XXX3
     6,823



1,040
          3,000
                 4,863

XXX4
     4,863



   741
          3,000
                 2,604

XXX5
     2,604



   396
          3,000
                    ---

Të ardhurat e pafituara financiare përgjatë afatit të lizingut janë 5,000

Të hyrat fillestare në konton për lizingun nga kompania e lizingdhënësit janë si në vijim (supozojmë që makina është blerë tash dhe nuk është regjistruar asnjë amortizim nga lizingdhënësi):
Debia  Të pranueshmet afatgjata
8524

Debia  Pjesa aktuale e të pranueshmeve afatgjatë.
1476

Kredia Makineria

10,000

Pranimi i pagesës së vitit të parë (supozojmë që të ardhurat financiare nuk janë mbledhur për çdo muaj) nga lizingdhënësi 

Debia   Banka 
3,000

Kredia Pjesa aktuale e të pranueshme afatgjatë
1,476

Kredia  Të ardhurat financiare në lizing

1,524

Pranimi i pagesës së vitit të dytë nga lizingdhënësi 

Debia   Banka 
3,000

Kredia  Pjesa aktuale e të pranueshmeve afatgjatë
1,701

Kredia  Të ardhurat financiare në lizing

1,299

Përmbledhje e kontabilitetit të lizingut financiar 

LIZINGDHËNËSI




LIZINGMARRËSI

Pagesat e qirasë nga lizingmarrësi

Pagesat e qirasë nga

përgjatë afatit të lizingut 

   
A
lizingmarrësi përgjatë 
A

periudhës së lizingut   

Vlera e mbetur e garantuar nga


Vlera e mbetur e garantuar 

lizingmarrësi + e pagarantuar e mbetur
B
lizingmarrësi


B


Investimet bruto në lizing




(Pagesat minimale të lizingut A + B)       C         Pagesat minimale të lizingut  C

(A+B)

Të ardhurat e pafituara financiare

D
Ngarkesa financiare

     D

Investimi neto në lizing 

( C-D)



    

E
Kostoja e fitimit të pasurisë    E

(C-D)

KONTABILITETI I LIZINGDHËNËSIT:






· Neto investimi në lizing E regjstrohet si e pranueshme 

· Të ardhurat financiare të pafituara D regjistrohet si e ardhur e interesit përgjatë periudhës së lizingut 

· Pagesat e qirasë A janë të alokuara që t’i redukojnë të pranueshmet dhe t’i kreditojnë të ardhurat e interesit 

KONTABILITETI I LIZINGMARRËSIT:

· Fitimi i kostos E regjistrohet si një pasuri fikse dhe detyrim 

· Ngarkesa financiare D ngarkohet si një shpenzim interesi përgjatë periudhës së lizingut 

· Pagesat e qirasë A alokohen që ta redukojnë detyrimin dhe të paguajnë interesin 

· Amortizimi llogaritet dhe regjistrohet në E si pasuri fikse 

Lizingët financiar – Dhënia në lizing financiar nga prodhuesit apo nga tregtarët 
Për lizingdhënësin, dy lloje të të hyrave rezultojnë prej shitjes së një pasurie nën marrëveshjen e lizingut nga prodhuesit apo tregëtarët:

1. Të ardhurat financiare, të llogaritura dhe të raportuara ngjashëm me lizingët e tjerë financiar, dhe 

2. Fitimi i shitjes, i llogaritur si profit që do të rezultonte prej një shitje të drejtpërdrejtë të pasurisë që jepet në lizing dhe që reflekton çfarëdo zbritjesh normale. Fitmi i shitjeve regjistrohet gjatë periudhës së lizingut plotësisht në kohën e krijimit të lizingut. Të ardhurat financiare të pafituara regjistrohen gjatë fitimit të tyre ndërsa merren pagesat gjatë afatit të lizingut.  






































































� Shih seksionin mbi Vlerën e Tashme në këtë Shënim Shpjegues për diskutime të mëtejme dhe për ilustrim të vlerës së tashme.


� Vërejtje: pagesa kryesore për detyrimin e lizingut që duhet të paguhet brenda një viti prej datës së pasqyrës së bilancit është një detyrim aktual.  Pagesa e parë prej 3,000 do të alokohet ndërmjet një ngarkese financiare dhe pagesës kryesore të lizingut. Si tregon edhe diagrami, 1,524 të pagesës janë për interes.  Pjesa e mbetur 1,476 do të redukoj balancin fillestar prej 10,000 të balancit t ë detyrimit të lizingut.  






